
				এই পাতাটির মুদ্রণ সংশোধন করা প্রয়োজন। 
বিজয়নগররাজ্যের প্রণয়পরিণাম । SS
করিতে বাধ্য হইলে, উভয়পক্ষ হইতেই বিবাহের সসমারোহ আয়োজন rT DBBS S YDYL SS SDD DBBD নগর ও সুলতানের সেনাবাসের মধ্যে উভয় পক্ষের সংবাদবাহকগণের সর্বদা যাতায়াত চলিয়াছিল। পথপাশ্ব বিপণি ও পণ্য-শ্রেণী দ্বারা সুসজিত হইল ; এবং ঐন্দ্ৰজালিক, বিদূষক, নট ও হাস্তোদ্দীপক অনুকারকগণের শিক্ষানৈপুণ্যে ও শিল্পচাতুৰ্য্য প্রদর্শনে পথিক ও নাগরিকগণ নিরতিশয় পুলকিত হইতে লাগিল ; কিন্তু তাহারা জানিতে বা বুঝতে চাহিল না, ইহাতে কিরূপ চিরন্তন কলঙ্কারোপের সহিত বিজয়নগর-সাম্রাজ্যের অধঃপতন হইতে চলিল। মীর ফজল উল্লাহ ও খানখানান বরপক্ষের উপহার লইয়া বিজয়নগরে উপস্থিত হইলেন, এবং সপ্তাহান্তে নানাবিধ যৌতুক ও উপহার সহ বিজয়নগররাজকুমারীকে লইয়া সুলতানের সেনাবাসে (2डTiद6न् कब्रिgठान । 喃
"অতঃপর দেব(ল)রায় সুলতানকে দেখিবার ইচ্ছা প্ৰকাশ করিলে, ফিরোজশাহ নববধূর সহিত একত্রে শ্বশুরের সহিত সাক্ষাৎ করিতে প্ৰস্তুত হইলেন । সেনানিবাস খানখানানের অধ্যক্ষতাধীন রাখিয়া, নিদিষ্ট দিবসে সুলতান বিজয়নগরাভিমুখে যাত্ৰা করিলেন । পথিমধ্যে দেব( ল) রায় মহাসমারোহে তাহার সহিত মিলিত হইয়া জামাতার সম্মান বৰ্দ্ধন করিলেন। নগর-তোরণ হইতে রাজ প্রাসাদ পৰ্য্যস্ত তিনিক্রোশ পথ সুবৰ্ণজড়িত মখমল, সাটিন প্ৰভৃতি মূল্যবান বস্ত্রে আচ্ছাদিত হইল। উভয় নরপতিই শুভদৰ্শন সুন্দর বালক-বালিকা-শ্রেণীর মধ্য দিয়া অশ্বারোহণে যাইতেছিলেন এবং তঁাহারা অগ্রসর হইলেই, তাহার তাহাদিগের মস্তকোপরি স্বর্ণখাল ও রাজতপুষ্প দোলায়িত করিয়া নিক্ষেপ করিলে, জনসমূহ ইচ্ছামত তাহা কুড়াইয়া লইতেছিল। নগরের মধ্যস্থিত চতুষ্কোণ ক্ষেত্র উত্তীৰ্ণ হইয়া, নগরবন্মে শ্রেণীবদ্ধ ভাবে একত্রীভূত রাজ-কুটুম্বগণ মূল্যবান উপহারের সহিত অভিবাদন করিয়া নরপতিদ্বয়ের অগ্ৰে অগ্ৰেই শোভাযাত্রার অঙ্গীভূত হইয়া পদব্রজে গমন করিতে লাগি

